
Инклузивно образование преку асистивна технологија 

Денес, проектот Еднаков пристап за еднакви можности на УСАИД одржа тркалезна маса на тема 

“Користење на асистивна технологија во редовните основни училишта: искуства и практики.” 

Тркалезната маса, организивана во соработка со Општина Карпош, ги собра на едно место 

наставниците, директорите на училиштата, родителите и претставниците на образовните невладини 

организации, за да ги разгледаат првичните позитивни искуства од осум училишта од Скопје и Велес и 

придобивките кои наставниците ги забележаа при користењето на асистивната технологија во 

секојдневната работа на учениците со посебни потреби. 

“Заедно со нашите партнерски училишта покажавме дека асистивнта технологија може да го подобри 

образованието за учениците со посебни потреби,” рече ЛиАна Мар, Директор на програмата за 

образование на УСАИД. “УСАИД се гордее што подржуваше уште еден иновативен образовен проект 

во Македонија кои придонесува за модерниот и инклузивниот образовен систем.” 

Во неговото отворање, градоначалникот на Општина Карпош, Стевче Јакимовски, ја повтори заложбата 

на општината за подобрување на образовните можности за ученици со посебни потреби “Горди сме 

што две училишта од Карпош беа избрани да бидат дел од 21 училиште кои беа избрани од целата 

земја за да ги направат првите чекори во воведувањето на асистивната технологија во образованието.” 

Забележа дека општината обезбедила средства за да се набават асистивни компјутерски уреди за 

првачињата во едно од училиштата. 

Проектот Еднаков пристап за еднакви можности на УСАИД ќе одржи уште две регионални тркалезни 

маси во Виница и Крушево до средина на март. Проектот, спроведен од здружението “Отворете ги 

прозорците” од Скопје, работи на подобрување на инклузивност на образовниот систем за сите деца, 

како и за модернизација преку воведување на информатичка технологија во секојдневниот наставен 

процес. Вкупно 21 основно училиште беше опремено и обучено за користење на асистивна технологија 

во наставата. 

БЕЛЕШКА ДО УРЕДНИЦИТЕ:     

“Отворете ги прозорците” е посветена на промовирање на асистивна технологија за поединци со посебни 
потреби, овозможувајќи им целосно да ги искористат нивните способности. За детални информации, ве молиме 
одете на (www.openthewindows.org). УСАИД е горд партнер на “Отворете ги прозорците”. Глобално, УСАИД ги 
зголемува средствата за градење на капацитети на локални организации и за обезбедување на одржливост. 
УСАИД Македонија ја зголеми сумата наменета за локални НВО-а од $700.000 во фискалната 2010 на $3,4 милиони 
во фискалната 2011. Планираме да продолжиме со ова зголемување во текот на наредните неколку години. 
 
Од 1993 година Американскиот народ, преку УСАИД, има инвестирано над 500 милиони долари во Македонија. 
УСАИД имплементира проекти кои креираат работни места, ја намалуваат корупцијата и ги подготвуваат 
македонските студенти да станат успешна работна сила.  Овие иницијативи го подобруваат квалитетот на живот и ја 
поддржуваат транзицијата на Македонија кон стабилна и просперитетна демократија. УСАИД обезбедува 
економска и хуманитарна помош во преку 100 земји во светот. За повеќе информации, ве молиме посетете ја веб 
страницата http://macedonia.usaid.gov или на нашата Facebook страница 
http://www.facebook.com/USAIDMacedonia  

